




































श्री सनातन जैन शिक्षण-वर्ग 

ग्रीष्मावकाश में विद्यार्थियों के लिये ताः ११-५-५१ वैशाख शुक्ला पंचमी से ता: ४-६- 

०१ ज्येष्ठ कृष्णा ३० तक सोनगढ़ में श्री जैन स्वाध्यायमन्दिर की ओर से जैनदर्शन शिक्षणवर्ग 

खोला गया था। सं. १९९७ से लेकर प्रतिवर्ष सोनगढ़ में ऐसा शिक्षणवर्ग खोला जाता है | बीच में 

तीन बार पूज्य श्री स्वामीजी विहार में थे, इसलिये यह शिक्षण वर्ग बन्द रहा था; इसप्रकार 

शिक्षणवर्ग का यह आठवाँ वर्ष था। इस वर्ग में आये हुए विद्यार्थियों को श्री जैन सिद्धान्त प्रवेशिका 

का प्रथम अध्याय तथा छहढाला की प्रथम दो ढालें सिखलाई गई थीं | ताः २-६-५१ के दिन वर्ग 

की लिखित परीक्षा ली गई थी, और विद्यार्थियों को करीब १५०/- रु. की पुस्तकें पारितोषिक रूप 

में बाँटी गई थीं | उत्तीर्ण हुए विद्यार्थियों को श्री जैन स्वाध्यामंदिर की ओर से सर्टिफिकेट दिये गये 

थे। परीक्षा में विद्यार्थियों से पूछे गये प्रश्न और उनके उत्तर यहाँ दिये जा रहे हैं :-- 

प्रश्न १ : निम्न किसी भी एक विषय पर लगभग २० लाइन का निबंध लिखा-- 

(१) संसार में परिभ्रमण करता हुआ जीव किस कारण अनंत दुःख भोगता है ? 

(२) पुण्य और धर्म [उपरोक्त प्रश्नों के उत्तररूप प्राप्त हुए निबंध इसी अंक में अन्यत्र छपे 

हैं, वहाँ से पढ़ लेना |] 
प्रश्न २ : (क) सात तत्त्वों के नाम लिखकर आख्त्रव और निर्जरातत्त्व के सम्बन्ध में 

मिथ्यादृष्टि क्या भूल करता है, वह लिखो । 
(ख) आत्मा का स्वरूप सुखरूप है और उसे समझना सरल है, तथापि उसे समझना 

कठिन और कष्टदायक कौन मानता है ? और वह कौन-से तत्त्व की भूल करता है ? 
(ग) शरीर को अनुकूलता-प्रतिकूलता मिलने से मैं सुखी हूँ, में दुःखी हूँ--ऐसा कौन 

मानता है और वह किस तत्त्व की भूल करता है ? 
उत्तर २: (क) जीव, अजीव, आखव, संवर, निर्जरा, बंध और मोक्ष यह सात तत्त्व हैं । 

उनमें मिथ्यादृष्टि जीव आखवतत्त्व के सम्बन्ध में यह भूल करता है कि मिथ्यात्व और राग-द्वेषादि 

  आख्नरवभाव प्रगय्रूप से दुःख देनेवाले होने पर भी उन्हें सुखरूप मानकर उनका सेवन करता है। 
पुण्य आख््रवरूप है, तथापि वह उसे धर्म का कारण मानता है। तथा आत्मभानपूर्वक इच्छा का 
निरोघ, सो तप है, उससे निर्जरा होती है; वह सुखरूप होने पर भी अज्ञानी उसे क्लेशरूप मानता है 
और पाँच इन्द्रिय विषयों में प्रीति करता है ;-यह निर्जरातत्त्व की भूल है। 

(ख) आत्मा का स्वरूप समझना सरल और सुखरूप होने पर भी अज्ञानी उसे कठिन तथा 

दुःखरूप मानता है; उसमें वह संवरतत्त्व की भूल करता है । 

(ग) शरीर को अनुकूलता होने से “मैं सुखी हूँ” और प्रतिकूलता होने से “मैं दुःखी 
हँ--ऐसा अज्ञानी जीव मानता है और वह जीवतत्त्व की भूल करता है; क्योंकि जीव तो चैतन्यमय 
अमूर्तिक है, वह देह से पृथक्‌ है, उसे वह नहीं जानता। 

प्रश्न : ३ (क) पर्याय की व्याख्या लिखो, और उसके कौन-से चार प्रकार हैं, वह भी 

लिखो। 

(ख) उन चार प्रकारों में से (१) संसारी रागी जीव को, (२) अरिहंत भगवान को तथा 

(३) एक स्वतंत्र परमाणु के कौन-कौन-सी पर्यायें होती हैं ? 

(ग) महावीर भगवान की पर्यायों की सीमंधरनाथ भगवान तथा ऋषभदेव भगवान की 

पर्यायों के साथ तुलना करो ? 

उत्तर : ३ (क) गुण के विकार को (विशेष कार्य को) पर्याय कहते हैं। पर्याय के 
चार प्रकार हैं :--१- स्वभावअर्थपर्याय; २- विभावअर्थपर्याय; ३-स्वभावव्यंजनपर्याय और 

४- विभावव्यंजनपर्याय । 

(ख) संसारी अज्ञानी जीव के विभावअर्थपर्याय तथा विभावव्यंजनपर्याय होती है । 

अरिहंत भगवान के स्वभावअर्थपर्याय, विभावअर्थपर्याय तथा विभावव्यंजनपर्याय 

होती है। 

एक स्वतंत्र परमाणु के स्वभावअर्थपर्याय और स्वभावब्यंजनपर्याय होती है । 

(ग) महावीर भगवान सिद्ध हैं, उनके स्वभावअर्थपर्याय तथा स्वभावव्यंजनपर्याय है । 
सीमंधर भगवान अरिहंत हैं, उनके ज्ञानादि गुण की स्वभावअर्थपर्याय है, वह तो महावीर भगवान 
जैसी ही है, किन्तु उनके कर्तृत्व, भोक्तृत्व, वैभाविक, योग, ऊर्ध्वगमनत्व, अव्याबाधादि चार 

Viasat गुणों आदि गुणों की विभावअर्थपर्यायें भी हैं, तथा विभावव्यंजनपर्याय है। महावीर 
भगवान के अब विभावपर्यायें नहीं हैं । 

महावीर भगवान और ऋषभदेव भगवान - इन दोनों की स्वभावअर्थपर्यायें तो समान ही हैं, 

किन्तु उनकी स्वभावव्यंजनपर्याय की आकृति में इतना अंतर है कि महावीर भगवान की आकृति 

छोटी है और ऋषभदेव भगवान की आकृति बड़ी है। 

प्रश्न : ४ (क) वर्तमान काल में इस भरतक्षेत्र में जन्मे हुए जीवों के कौन-कौन से शरीर 

अखण्ड प्रवाहरूप से रहे हैं ? 

(ख) माता के शरीर में आये हुए जीव के कौन से शरीर उत्पन्न नहीं होते ? 

(ग) गृहीत और अगृहीत मिथ्यादर्शन में क्या अंतर है ? 
उत्तर : ४ (क) वर्तमान काल में इस भरतक्षेत्र में जन्मे हुए जीवों के कार्मण और 

तैजस--यह दो शरीर अखण्ड रहे हैं । 

(ख) माता के उदर में आये हुए जीव के कार्मण और तैजस--यह दो शरीर नवीन उत्पन्न 

नहीं होते; तथा आहारक और वैक्रियिक शरीर भी उत्पन्न नहीं होते । 

(ग) गृहीत मिथ्यादर्शन तो कुगुरु आदि के उपदेश से, जन्म लेने के पश्चात्‌ नवीन ग्रहण 

किया है, और अगृहीत मिथ्यादर्शन किसी उपदेश के बिना अनादि चला आ रहा है। गृहीत 

मिथ्यादर्शन तो जीव ने पहले छोड़ा भी है किन्तु अगृहीत मिथ्यादर्शन अज्ञानी जीव ने कभी नहीं 

छोड़ा। गृहीत मिथ्यादर्शन छूटने पर भी अगृहीत मिथ्यादर्शन रह जाता है; जिसके अगृहीत 

मिथ्यादर्शन छूटे, उसके गृहीत मिथ्यादर्शन भी छूट ही जाता है। एकबार भी यदि अगृहीत 
मिथ्यादर्शन छोड़ दे तो जीव को मुक्ति हुए बिना न रहे | अपने आत्मा के स्वभाव संबंधी भूल, सो 

अगृहीत मिथ्यादर्शन है और देव-गुरु-शास्त्र के स्वरूप सम्बन्धी भूल, सो गृहीत मिथ्यादर्शन है । 

प्रश्न : ५ निम्नांकित प्रश्नों के उत्त लिखकर उनके कारण बतलाओ-- 

(१) पैसे द्वारा धर्म होता है ? 

(२) सिद्ध परमात्मा के आकार होता है ? 

(३) आकाश के टुकड़े हो सकते हैं ? 
(४) धर्मास्तिकाय गति कर सकता है ? 

(५) तुम क्षमा कर सकते हो ? 

(६) अलोकाकाश में परिणमन होता है ? 

  उत्तर: ५ (१) पैसे द्वारा धर्म नहीं हो सकता; क्योंकि पैसा तो जड़ है और धर्म तो आत्मा 
की शुद्धपर्याय है । 

(२) सिद्ध परमात्मा के आकार होता है; क्योंकि उनमें प्रदेशत्त्वगुण है; प्रदेशत्त्वगुण के 

कारण द्रव्य का कोई न कोई आकार अवश्य होता है | 

(३) आकाश के टुकड़े नहीं हो सकते; क्योंकि वह सर्वव्यापी एक अखण्ड द्रव्य है । 

(४) धर्मास्तिकाय स्वयं गति नहीं कर सकता, क्योंकि उसमें वैसी क्रियावतीशक्ति नहीं है। 

गति तो जीव और पुद्गल-यह दो द्रव्य ही कर सकते हैं | वह गति करने में द्र॒व्यों को धर्मास्तिकाय 
निमित्त हो- ऐसा गतिहेतुत्त्व गुण उसमें है, किन्तु वह स्वयं तो सदैव स्थिर ही रहता है । 

(५) आत्मा क्षमा कर सकता है, क्योंकि उसमें चारित्र नाम का गुण है 

(६) अलोकाकाश के भी परिणमन होता है, क्योंकि आकाश में द्रव्यत्त्तगुण है; इसलिये 
उसकी अवस्था सदैव बदलती रहती है । 

प्रश्न: ६( १ ) एक भाई ने कहा कि--' श्रीगुरु को इच्छा हुई और उनके मुख से वाणी 
निकली, उसका श्रवण करके मेरा मिथ्याज्ञान दूर होकर मुझे सम्यग्ज्ञान हुआ और भविश्य में उग्र 
पुरुषार्थ करके मैं केवलज्ञान प्राप्त करूँगा ।' 

ऊपर के वाक्य में से निम्नांकित बोलों के बीच चार प्रकार के अभाव में से कौन-सा अभाव 

लागू होता है, वह लिखकर उसका कारण बतलाओ-- 

(१) श्रीगुरु की इच्छा और वाणी । 

(२) मुख और वाणी । 

(३) उनकी वाणी और मेरा सम्यग्ज्ञान | 

(४) मेरा सम्यग्ज्ञान और मिथ्याज्ञान | 

(५) मेरा सम्यग्ज्ञान और केवलज्ञान | 
उत्तर:६( १ ) (१) श्रीगुरु की इच्छा और वाणी के बीच अत्यंत अभाव है; क्योंकि इच्छा 

जीव की पर्याय है और वाणी, वह अजीव की पर्याय है; जीव और अजीव की पर्याय का एक-दूसरे 
में अत्यन्त अभाव है। 

(२) मुख और वाणी के बीच अन्योन्य अभाव है; क्योंकि वे दोनों पुदूगल की पर्यायें हैं । 
Uh Fare की वर्तमान पर्याय का दूसरे पुदूगल की वर्तमान पर्याय में अभाव हो, उसे अन्योन्य 
अभाव कहते हैं | 

(३) श्रीगुरुकी वाणी और मेरे सम्यग्ज्ञान के बीच अत्यंत अभाव है; क्योंकि वाणी जड़ की 
पर्याय है और सम्यग्ज्ञान आत्मा की पर्याय है । जड़ और चेतन की पर्यायों का एक-दूसरे में अत्यंत 
अभाव है। 

(४) मेरी सम्यग्ज्ञानरूप वर्तमान पर्याय का पूर्व की मिथ्याज्ञान पर्याय में अभाव, वह प्राक्‌ 

अभाव है; क्योंकि एक द्रव्य की वर्तमान पर्याय का उसकी पूर्व पर्याय में अभाव, वह प्राक्‌ अभाव है 

(५) मेरी वर्तमान सम्यग्ज्ञान पर्याय का भविष्य की केवलज्ञान पर्याय में अभाव है, वह 
प्रध्वंस अभाव है; क्योंकि एक द्रव्य की वर्तमान पर्याय का, उसकी भविष्य की पर्याय में अभाव, 
वह प्रध्वंस अभाव है। 

प्रश्न: ६( २ ) (१) भाषावर्गणा और वाणी (शब्दों) में, तथा 

(२) मिथ्याज्ञान और सम्यग्ज्ञान में उत्पाद-व्यय- ध्रौव्य समझाओ ? 

उत्तर: ६( २) (१) भाषावर्गणा और वाणी-बे दोनों पुद्गलद्गव्य की पर्यायें हैं; जब 
भाषावर्गणा बदलकर वाणी होती है, तब उस पुद्गल में वाणीरूप पर्याय का उत्पाद होता है, पूर्व 
की भाषा वर्गणारूप पर्याय का व्यय होता है और पुद्गल ध्रुवरूप रहता है। 

(२) मभिथ्याज्ञान और सम्यग्ज्ञान-यह दोनों, जीव के ज्ञानगुण की पर्यायें हैं, जब 
मिथ्याज्ञान दूर होकर सम्यग्ज्ञान प्रगट होता है, तब ज्ञानगुण में सम्यग्ज्ञान पर्याय का उत्पाद होता है, 

पूर्व की मिथ्याज्ञान पर्याय का व्यय होता है और ज्ञानगुण ध्रुवरूप से रहता है । 

प्रश्न : ७ निम्नलिखित पदार्थों में से द्रव्य, गुण, पर्याय को पहिचानो, तथा उनमें जो द्रव्य 
हो, उसका विशेष गुण लिखो; जो गुण हो, वह किस द्रव्य का--कैसी जाति का गुण है, वह लिखो, 

और जो पर्याय हो, वह किस द्रव्य की, किस गुण की कैसी (विकारी या अविकारी ) पर्याय है, वह 
बतलाओ। 

(१) खट्टापन (२) सम्यग्दर्शन (३) रात्रि (४) बुखार (५) स्थिति हेतुत्व (६) कालाणु 

(७) मृगजल (८) केवलज्ञान (९) समुद्घात (१०) दर्पण में दिखलाई देने वाला अग्नि की 
ज्वाला का प्रतिबिंब | 

उत्तर: ७ (१) खट्टापन, पर्याय है--पुद्गलद्रव्य के रसगुण की (विकारी ) 

(२) सम्यग्दर्शन, पर्याय है--जीव द्रव्य के श्रद्धागुण की (अविकारी ) 

(३) रात्रि, पर्याय है--कालद्रव्य की व्यवहार पर्याय। (काल द्रव्य की पर्याय में विकारी 
या अविकारी ऐसे भेद नहीं पड़ते ) । 

(४) बुखार, पर्याय है--पुद्गलद्गव्य के स्पर्श गुण की । (विकारी ) 

(५) स्थितिहेतुत्त्व गुण है--अधर्मास्तिकाय द्रव्य का विशेष गुण । 

(६) कालाणु, द्रव्य है--परिणमन हेतुत्त्व उसका विशेष गुण है । 
(७) मृगजल, पर्याय है-पुद्गलद्गव्य के रंग गुण की । (विकारी ) 

(८) केवलज्ञान, पर्याय है--जीवद्रव्य के ज्ञागगुण की । ( अविकारी ) 

(९) समुद्घात, पर्याय है--जीवद्रव्य के प्रदेशत्वगुण की । (विकारी) 

(१०) दर्पण में दिखलाई देनेवाला अग्नि की ज्वाला का प्रतिबिंब, पर्याय है--पुद्गलद्ग॒व्य 

के रंग गुण की । (विकारी ) 

  

  

  

  

    
  

परीक्षा में ८० से अधिक नम्बर लेने वाले छह विद्यार्थियों के नाम नीचे दिये जा रहे हैं-- 

(१) शाह जगदीशचंद्र नवलचंद्‌ बम्बई नंबर ९४ 

(२) वसाणी हसमुखलाल वेलसीभाई राणपुर नंबर ८९ 

(३) शाह वसंतराय मगनलाल बरवाव्ठा नंबर ८६ 

(४) शाह राजेन्द्र प्रेमचंद्र सूरत नंबर ८६ 

(५) शाह अनिलकुमार हिंमतलाल भावनगर नंबर ८६ 

(६) शाह भाईलाल ईश्वरलाल महसाणा नंबर ou 

हक के के के कि 

प्रत्येक द्रव्य की स्वकाललब्धि 

श्री स्वामी कार्तिकेयानुप्रेक्षा की २१७ वीं गाथा में कहते हैं कि--सर्व द्रव्यों में परिणमित 
होने की शक्ति स्वभावभूत है, अन्य द्रव्य निमित्तमात्र हैं-- 

णियणियपरिणामाणं णियणियदव्वं पि कारणं होदि। 

अण्णं बाहिरदव्व॑ णिमित्तमत्तं वियाणेह॥२१७॥

अर्थ--सर्व द्रव्य अपने-अपने परिणामों के उपादानकारण हैं; जो अन्य बाह्य द्रव्य हैं, वे 
अन्य के निमित्तमात्र है--ऐसा जानो । 

भावार्थ--जैसे घटादिक का उपादानकारण मिट्टी है और चाक, दण्ड आदि निमित्तकारण 
हैं; उसी प्रकार सर्व द्रव्य अपनी पर्यायों के उपादानकारण हैं और कालद्रव्य, निमित्तकारण हैं । 

द्रव्यों के स्वभावभूत अनेक शक्तियाँ हैं, उनका कौन निषेध कर सकता है ?-अर्थात्‌ कोई 
उनका निषेध नहीं कर सकता--ऐसा कहते हैं :-- 

कालाइलदिद्विजुत्ता, णाणासत्तीहिं संजुदा अत्था। 
परिणममाणा हि सयं, ण सक्‍कदे को वारेदुं॥२१९॥ 

अर्थ - समस्त पदार्थ काल आदि लब्धिसहित और अनेक शक्तियों से संयुक्त हैं और स्वयं 
परिणमित होते हैं; उनका परिणमन रोकने में कोई समर्थ नहीं है। 

भावार्थ - सर्व द्रव्य अपने-अपने परिणामरूप द्र॒व्य-क्षेत्र-काल सामग्री को प्राप्त करके 
स्वयं ही भावरूप परिणमित होते हैं, उन्हें कोई नहीं रोक सकता। 

और २४४ वीं गाथा में कहते हैं कि- 
सव्वाण पज्याणं अविज्ञमाणाण होदि उप्पत्ती। 

कालाईलद्ीीए, अणाइणि हणम्मि दव्वम्मि॥२४४॥ 

अर्थ -अनादि-निधन द्रव्यों में काल आदि लब्धि से सर्व अविद्यमान पर्यायों की ही 
उत्पत्ति है। 

भावार्थ - अनादि-निधन द्रव्य में कालादि लब्धि से पर्यायें अविद्यमान उत्पन्न होती हैं । 

ऐसा नहीं है कि--' सर्व पर्यायें एक ही समय विद्यमान हों | और वे ढँकती प्रगट होती होती जाती 
हैं।'' परन्तु प्रतिसमय क्रमशः नवीन-नवीन पर्यायें ही उत्पन्न होती हैं। द्रव्य त्रिकालवर्ती सर्व 
पर्यायों का समुदाय है, काल भेद से क्रमशः पर्यायें होती हैं । 

प्रत्येक द्रव्य को अपनी पर्याय की काललब्धि होती है | प्रत्येक द्रव्य में उस-उस समय की 

जो पर्याय है, वही उसकी स्वकाललब्धि है । द्रव्य अपनी स्वकाललब्धि अनुसार स्वयं परिणमित 

होता है, उसकी स्वकाललब्धि से होनेवाली पर्यायों को आगे-पीछे परिवर्तित करने के लिये कोई 

समर्थ नहीं है ।--ऐसा वस्तुस्वरूप उपरोक्त गाथाओं में स्पष्टरूप से बतलाया है, इसलिये वे गाथाएँ 

यहाँ दी हैं। 

  

  

  

  

  

  

  

  

  

    

 



आत्मज्ञ सो शास्त्रज्ञ 

यः आत्मानं जानाति अशुचिशरीरान्‌ तत्त्वतः भिन्न । 

ज्ञायकरूपस्वरूपं सः शास्त्र जानाति सब्वं॥४६३॥ 

अर्थ - जो मुनि (जो जीव) अपने आत्मा को इस अपवित्र शरीर से तत्त्वतः भिन्न, 

ज्ञायकरूप स्वरूप जानता है, वह सर्व शास्त्रों को जानता है। 
भावार्थ - जो मुनि (जो जीव) शास्त्राभ्यास तो अल्प ही करता है, परन्तु अपने आत्मा 

का रूप ज्ञायक, देखने-जाननेवाला, इस अशुचि शरीर से भिन्न है-ऐसा शुद्धोपयोगरूप होकर 

जानता है तो वह समस्त शास्त्रों को जानता है । यदि अपना स्वरूप नहीं जाना और अनेक शास्त्र 

पढ़ लिये तो उससे क्या साध्य है ? 

यः न अपि जानाति आत्मानं ज्ञानस्वरूपं शरीरत: भिन्न। 

सः न जानाति शास्त्र आगमपाठं कुर्बन अपि॥४६४॥ 

अर्थ - जो मुनि (जो जीव) अपने आत्मा को ज्ञानस्वरूप और शरीर से भिन्न नहीं 

जानता, वह आगम का पाठ करता हो, तथापि शास्त्रों को नहीं जानता । 

भावार्थ - जो मुनि (जो जीव) शरीर से भिन्न ज्ञानस्वरूप आत्मा को नहीं जानता, वह 

अनेक शास्त्र पढ़ा हो, तथापि अनपढ़ ही है । शास्त्रों को पढ़ने का सार तो अपना स्वरूप जानकर 

राग-द्वेष रहित होना था; यदि शास्त्र पढ़कर भी वैसा नहीं हुआ तो उसने क्‍या पढ़ा ? अपना 

स्वरूप जानकर उसमें स्थिर होना, वह निश्चय स्वाध्याय तप है, और पढ़ना-पूछना- अनुप्रे क्षा- 

आम्नाय-धर्मोपदेश--ऐसे पाँच प्रकार व्यवहार-स्वाध्याय के हैं | यदि वह व्यवहार, निश्चय 

के अर्थ से हो तो वह व्यवहार भी सत्यार्थ है; निश्चय के बिना व्यवहार थोथा है । 
--स्वागी कार्तिकेयानुप्रेक्षा 

जिज्ञासु को अवश्य पढ़ने योग्य है । 

(डाक व्यय अतिरिक्त ) 

